
Bezl itdigiñ ihsân u atâyı baña böyle

Evlâdına etmez peder-i eşfak u erham



Evsâfıña efzâline yok hadd ü nihâyet

Âgâz-ı du'â eylese ma'kuldür *Ekrem*



Tâ kim ola a'yâd biri birine peyrev

Tâ kim ede zi'l-hicceyi ta'kîb muharrem



Sıhhatle sa'âdetle Hudâ eyleye zâtın

Ser-mesned-i ikbâle su'ûd-âver-i makdem



Kalbinde olup cilveger ebkâr-ı meserret

Hiç görmeye âyîne-i tab'ın suver-i gam










Sitâyiş[4]


Añılsın ol dem-i berhem-zenî-i derd ü mihen

Ki cismim olmuş idi magz-ı rûha beyt-i hazen



Añılsın ol dem-i pür-sûzi-i dil-i mahrûr

K'olunca cism-i nahîfim yem içre sâye-fiken



Dönerdi sûret-i emvâcı şu’le-i berka

Olurdu reşhası gûyâ şerâre-i külhan



Añılsın ol dem-i ta'n u melâmet-i yârân

Ki hem-musîbet-i gurbet gelirdi hâl-i vatan



[4] tanzim-i sene 1280

